	SFHCHS132
Cymryd samplau gwaed gwythiennol
	[image: image1.png]





[image: image1.png]
SFHCHS132
Cymryd samplau gwaed gwythiennol

	Trosolwg
	Mae’r safon hon yn ymdrin â defnyddio technegau a gweithdrefnau tynnu gwaed/gwaedu i gymryd samplau gwaed gwythiennol o unigolion i’w harchwilio.

Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.




	Meini prawf perfformiad
Mae'n rhaid i chi allu:


	P1 defnyddio rhagofalon safonol ar gyfer atal a rheoli heintiau ac unrhyw fesurau iechyd a diogelwch perthnasol eraill

P2 rhoi gwybodaeth berthnasol, cefnogaeth a sicrwydd i’r unigolyn mewn ffordd sy’n ystyriol o’i anghenion a’i bryderon

P3 cael caniatâd dilys i gynnal y gweithgaredd a gynlluniwyd

P4 dewis a pharatoi:

P4.1  man priodol

P4.2  cyfarpar priodol ar gyfer tynnu gwaed gwythiennol

P5 gosod, defnyddio a rhyddhau rhwymyn tynhau ar adegau priodol o’r weithdrefn
P6 mynd at wythïen gan ddefnyddio’r system casglu gwaed a ddewiswyd, mewn modd a fydd yn achosi’r anghysur lleiaf posibl i’r unigolyn

P7 tynnu gwaed o’r man a ddewiswyd:

P7.1  yn y cynhwysydd cywir yn ôl yr ymchwiliad sydd ei angen
P7.2  gan gasglu cymaint ag sydd ei angen

P7.3  yn y drefn gywir pan gymerir mwy nag un sampl

P8 cymryd camau priodol i ysgogi llif y gwaed os ceir problem wrth gasglu gwaed o’r man a ddewiswyd, neu ddewis man arall

P9 cymysgu’r gwaed a’r gwrthgeulydd yn drylwyr pan fydd angen gwaed gwrthgeulo

P10 nodi ar unwaith unrhyw arwydd y gallai’r unigolyn fod yn dioddef unrhyw adwaith/digwyddiad niweidiol o ganlyniad i’r weithdrefn a chymryd camau yn unol â hynny

P11 symud y cyfarpar casglu gwaed ymaith ac atal llif y gwaed gan roi digon o bwysau ar y man cywir ac am gyfnod digon hir i sicrhau bod y gwaedu wedi’i atal

P12 rhoi gorchudd addas ar safle’r pigiad yn ôl canllawiau a/neu brotocolau, a chynghori’r unigolyn ynglŷn â sut i ofalu am y man hwn

P13 labelu samplau gwaed yn eglur, yn gywir ac yn ddarllenadwy, gan ddefnyddio labeli a baratowyd ar gyfrifiadur pan fo’n briodol
P14 gosod samplau yn y pecynnau priodol a sicrhau bod y ffurflenni cais cywir wedi’u hamgáu
P15 gosod samplau yn y man dynodedig ar gyfer eu casglu a’u cludo, gan sicrhau bod y gwaed yn cael ei gadw ar y tymheredd gofynnol fel na fydd ei gyflwr yn dirywio

P16 cofnodi’r holl wybodaeth berthnasol yn eglur ac yn gywir yn y cofnodion priodol

P11     sicrhau bod y gwaed yn cael ei gludo ar unwaith i’r adran berthnasol pan fydd angen samplu ac archwilio gwaed ar frys


	Gwybodaeth a dealltwriaeth
Mae angen i chi wybod a deall:


	K1 deddfwriaeth Ewropeaidd a chenedlaethol gyfredol, canllawiau cenedlaethol, a pholisïau a phrotocolau sefydliadol yn ymwneud â Llywodraethu Clinigol/Corfforaethol sy’n effeithio ar eich arferion gwaith o ran cymryd samplau gwaed gwythiennol
K2 eich cyfrifoldebau ac atebolrwydd o ran deddfwriaeth Ewropeaidd a chenedlaethol gyfredol, canllawiau cenedlaethol, polisïau a phrotocolau lleol a Llywodraethu Clinigol/Corfforaethol

K3 y ddyletswydd i adrodd am unrhyw weithred neu anwaith o ran gofal a allai fod yn niweidiol i chi eich hun, unigolion eraill neu eich cyflogwr
K4 pwysigrwydd cadarnhau pwy yw unigolion a chael eu caniatâd cyn dechrau’r weithdrefn, a ffyrdd effeithiol o gadarnhau pwy yw unigolion
K5 pwysigrwydd gweithio o fewn eich cymhwysedd a cheisio cyngor pan fyddwch yn wynebu sefyllfaoedd sydd y tu hwnt i’ch cymhwysedd
K6 pwysigrwydd defnyddio rhagofalon safonol er mwyn cymryd samplau gwaed gwythiennol, a chanlyniadau posibl arfer gwael

K7 sut y caiff heintiau eu lledaenu a sut y gellir cyfyngu ar hynny, gan gynnwys sut i ddefnyddio’r mesurau rheoli heintiau penodol sy’n angenrheidiol wrth weithio â gwaed

K8 strwythur pibellau gwaed

K9 safle gwythiennau y gellir eu cyrraedd yn hawdd o ran rhydwelïau, nerfau a strwythurau anatomegol eraill

K10 prosesau ceulo gwaed a ffactorau sy’n effeithio ar geulo gwaed

K11 y gwrtharwyddion a’r newidiadau mewn ymddygiad a chyflwr sy’n dangos y dylid rhoi’r gorau i’r weithdrefn a cheisio cyngor

K12 pryderon posibl unigolion ynglŷn â thynnu gwaed gwythiennol

K13 sut i baratoi unigolion ar gyfer cymryd gwaed gwythiennol, gan gynnwys sut y gallai eu credoau a’u dewisiadau personol effeithio ar y ffordd y maent yn paratoi

K14 yr hyn sy’n debygol o achosi anghysur i unigolion yn ystod ac ar ôl casglu gwaed gwythiennol, a sut y gellir lleihau anghysur o’r fath cymaint â phosibl

K15 adweithiau/digwyddiadau niweidiol cyffredin o ganlyniad i gymryd samplau gwaed, sut i’w hadnabod a’r cam(au) i’w cymryd os byddant yn digwydd

K16 y gwahanol fathau o systemau casglu gwaed a’u swyddogaeth

K17 pa orchuddion sydd eu hangen ar gyfer gwahanol fathau o safleoedd pigiad, sut i’w gosod a pha gyngor i’w roi i unigolion ynglŷn â gofalu am y man hwnnw

K18 y ffactorau i’w hystyried wrth ddewis y man gorau i fynd at wythïen

K19 y cyfarpar a’r deunyddiau sydd eu hangen ar gyfer tynnu gwaed/gwaedu a sut i wirio a pharatoi systemau casglu gwaed
K20 pwysigrwydd sicrhau bod mannau mynd at wythïen yn cael eu glanhau’n effeithiol, a sut a phryd y dylid gwneud hyn
K21 sut i ddefnyddio rhwymynnau tynhau yn gywir

K22 pwysigrwydd rhoi nodwyddau i mewn a’u tynnu allan yn gywir ac yn ddiogel

K23 sut i adnabod twll rhydwelïol, a’r camau i’w cymryd os bydd hyn yn digwydd

K24 y ffactorau sydd ynghlwm wrth y weithdrefn a allai effeithio ar ansawdd y gwaed

K25 y camau unioni y gallwch eu cymryd os ceir problemau wrth dynnu gwaed
K26 y cymhlethdodau a’r problemau a allai godi wrth dynnu gwaed, sut i’w hadnabod a pha gam(au) i’w cymryd

K27 pryd a sut i roi gorchudd ar safleoedd tynnu gwaed
K28 y wybodaeth y mae angen ei chofnodi ar labeli a dogfennau eraill

K29 pwysigrwydd cwblhau labeli a dogfennau’n eglur, yn ddarllenadwy ac yn gywir
K30 pwysigrwydd adrodd yn syth am unrhyw faterion sydd y tu hwnt i’ch cymhwysedd eich hun yn ddi-oed i’r aelod perthnasol o staff



Gwybodaeth Ychwanegol 
	Cysylltiadau Allanol

	Mae’r safon hon yn gysylltiedig â’r dimensiwn canlynol yn Fframwaith Sgiliau a Gwybodaeth y GIG (Hydref 2004):

Dimensiwn: HWB6 Asesu a chynllunio triniaeth 





	Datblygwyd gan
	Sgiliau Iechyd


	Rhif fersiwn
	1



	Dyddiad y'i cymeradwywyd
	Mehefin 2010


	Dyddiad adolygu dangosol

	Mehefin 2012


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Iechyd 



	URN gwreiddiol 
	CHS132


	Galwedigaethau perthnasol 


	Iechyd, Gwasanaethau Cyhoeddus a Gofal; Nyrsio a Phynciau a Galwedigaethau sy’n gysylltiedig â Meddygaeth; Gwasanaethau Gofal Iechyd a Phersonol Cysylltiedig


	Cyfres
	Sgiliau Iechyd Clinigol


	Geiriau allweddol
	Sbesimenau gwaed, tynnu gwaed, gwaedu, cymryd gwaed 

